
doktori, professor, O‘zbekiston milliy universiteti;

O‘ZBEKISTONDA SANOAT TARMOQLARINING RIVOJLANISHIDA JANUBIY
VILOYATLARNING O‘RNI (1924-1991-YILLAR)

Annotatsiya. Ushbu maqolada 1924-1991-yillarda O‘zbekiston janubiy hududlari Qashqadaryo va Surxondaryo

viloyatlarida sanoat tarmoglarining rivojlanishi, og‘ir va yengil sanoat sohasidagi mazkur viloyatlarning o‘rni
hamda ahamiyati ilmiy manbalar asosida tahlil etiladi.

Kalit so‘zlar: sanoat, fabrika, zavod, xotin-qizlar, gaz, kimyo, og‘ir sanoat, yengil sanoat, qurilish materiallari,
elektr stansiyalar, un zavodlari, oziq-ovqat. to‘qimachilik, kadrlar siyosati, kon sanoati.

DOI: https://doi.org/10.47390/SPR1342V511Y2025N08

Barcha jabhalarda bo‘lgani kabi so‘nggi yillarda iqtisodiy sohada ham islohotlar
natijasida sanoat ishlab chiqarish tizimida sezilarli o‘zgarishlar yuz berdi, bu esa mamlakatning
zamonaviy sanoat taraqqiyotini ta’'minlash uchun keng imkoniyatlar yaratdi. Iqtisodiy

jarayonlarni demokratlashtirish, siyosiy tizimda jiddiy o‘zgarishlar kiritish, boshqaruvda yangi
yondashuvlarni joriy etish va sanoat korxonalariga turli shakllarda egalik qilishning yangi
tizimlarini yaratish, shuningdek, soha xodimlarini malakasini oshirishda katta yutuqlar
erishildi. O‘zbekiston Respublikasi Prezidenti Shavkat Mirziyoyevning ta’kidlashicha: “Sanoat
sohasidagi siyosatni samarali amalga oshirish, sanoatni innovatsion asosda tashkil etish, tashqi
bozorlarda yuqori talabga ega mahsulotlar ishlab chiqarishni rag‘batlantirishga alohida e’tibor
qaratish lozim” [1, 14-b].

Markaziy Osiyo davlatlarida milliy hududiy chegaralar tashkil etilganidan so‘ng siyosiy,
ijtimoiy va iqtisodiy jarayonlarning yangi bosqichi boshlangan. Ushbu o‘zgarishlarga bir nechta
omillar ta’sir gilgan. Xususan, O‘zbekiston fagat SSSR tarkibidagi suveren respublika sifatida
mavjud bo'lib, ittifoq davlatining mohiyati unitar davlat sifatida shakllangan edi.

SSSRda sanoatlashtirish siyosati tarixini tadqiq qilgan olim V. Lelchuk “SSSRni
sanoatlashtirish: tarixi, tajribasi, muammolari” nomli risolasida sanoatlashtirish siyosatining
magqsadini quyidagicha izohlaydi: “SSSRda sanoatlashtirish asosiy magsadi birinchidan, texnik
va iqtisodiy qoloqglikni bartaraf etish; ikkinchidan, iqtisodiy mustagqillikka erishish;
uchinchidan, qoloq qishloq xo‘jaligi uchun texnik bazani ta’'minlash; to‘rtinchidan, yangi sanoat
tarmoglarini rivojlantirish; beshinchidan, kuchli harbiy-sanoat majmuasini yaratishdan
iboratdir”.

Sanoatlashtirish jarayonini amalga oshirish uchun zarur bo‘lgan mablag‘lar asosan
gishloq xofjaligidan olinishi va mahalliy aholining mehnat salohiyatidan foydalangan holda
ta'minlanishi kerak edi. Bu o‘zgarishlar o‘zbek ziyolilarining noroziligiga sabab bo‘ldi. Ularning
bu boradagi fikr-mulohazalari keskin tanqid qilindi. Shunday qilib, o‘zbek ziyolilari milliy
sanoatni rivojlantirish va yo‘lga qo‘yishdagi harakatlari "burjua mafkurasini targ‘ib qilish"
sifatida qoralandi. Mustafo Cho‘qayev oz asarlarida sovet hukumatining O‘rta Osiyodagi
siyosatining asl mohiyatini ochib berishga uringan va paxta yetishtirish uchun asosiy yerlar
ajratilganligi sababli, mamlakatning g‘allaga bo‘lgan qaramligini ta’kidlagan.

O‘zbekistonda mavjud korxonalarning ko‘pchiligi mayda sanoat korxonalari hissasiga
to‘g'ri keldi. Masalan, barcha sanoat korxonasining 65 foizini mayda sanoat korxonalari tashkil
etdi. Bundan tashqari sanoat ishlab chiqarishining 90 foizi qishloq xo‘jaligi xom ashyosini qayta
ishlashga asoslangan edi. Shu tariqa respublika sanoati fagat bir tomonlama ixtisoslashtirilib,
uning 2/3 gismiga yaqini paxta tozalash sanoati hissasiga to‘g'ri keldi. O‘sha davr adabiyotlarda
Sovet davlatini iqtisodiy rivojlantirishda O‘rta Osiyo Respublikalari zimmasiga xomashyo
yetkazib berish vazifasi yuklatilganligi ochiq ifoda qilib berilgan [2, 54-b].

Markazning oz manfaatlaridan kelib chiqib, sanoatni yo‘lga qo‘yishga harakat qilish
tendensiyasi birinchi besh yillik rejalarida ham yaqqol oz ifodasini topdi:

1. Qishloq xofjaligini rekonstruksiya qilish ehtiyojlariga xizmat qiluvchi sanoat: birinchi
navbatda paxta - qishloq xofjaligi texnikasi, irrigatsiya qurilishi uchun metall konstruksiyalar,
azotli o‘g‘itlar ishlab chiqarish.

2. Sanoatning chorvachilik, paxta, ipak, charm, yangi texnik ekinlar, bog‘dorchilik va
uzumchilik mahsulotlarini qayta ishlash, shuningdek, qazib olish sanoati hamda respublikaning
neft, oltingugurt, tuz, grafit va boshqa tabiiy resurslarini o‘zlashtirish.

3. Mamlakatning o‘sib borayotgan ehtiyojlarini qondiradigan sanoat - 0zig-ovqat, kiyim-
kechak, to‘gqimachilik, trikotaj, poligrafiya yo‘nalishlarini rivojlantirish.

4. Qurilish materiallari sanoati - sement, g‘isht, ohak, plitka, shifer, gamish va boshqalar.

Sanoat korxonalarini viloyatlar bo‘yicha joylashtirishda doimiy ravishda
nomuvofigliklar mavjud bo‘ldi. Masalan, 1927-1928-yillarda O‘zbekiston hududida jami 191 ta
yirik sanoat korxonasi bo‘lib, ularni viloyatlar bo‘yicha taqsimlaganda quyidagi holat bilan
izohlanadi. Toshkent, Farg‘ona viloyatlarida sanoat korxonalari ko‘pchilikni tashkil etgan
bo‘lsa, Samargandda 29 ta, Andijonda 19 ta sanoat korxonalari faoliyat yuritgan. Yirik sanoat
korxonalari eng kam bo‘lgan hududlar Surxondaryo va Qashqadaryo viloyatlariga to‘g‘ri keldi
[3,102-b].

1927 - 1928-yillardagi O‘zbekistondagi sanoat korxonalari soni*

Ne Viloyatlar Yirik sanoat korxonalari soni
(1927 - 1928-yillar)

1 Toshkent 65

2 Farg‘ona 37

3 Namangan 8

4 Andijon 19

5 Samargand 29

6 Buxoro 13

7 Surxondaryo 1

8 Qashgadaryo

9 Qoragalpog‘iston ASSR 5
10 Respublika bo‘yicha jami 191

Jadvaldagi ma'lumotlarga asoslanib, respublika sanoat korxonalari asosan Toshkent,
Farg‘ona, Samarqand va Andijon viloyatlarida joylashgani ko‘rinadi. Shu bilan birga,
Surxondaryo, Qashqadaryo viloyatlari va Qoraqalpog‘iston ASSR bu borada orqada qolgan.
Masalan, Surxondaryo viloyatida o‘sha davrda fagat 1 ta, Qashgadaryoda esa 2 ta sanoat
korxonasi faoliyat yuritgan.

1927-1928-yillarda  O‘zbekistondagi sanoat korxonalarining soha bo‘yicha
tagsimlanishida ham o‘ziga xoslikni ko‘rish mumkin. Yirik sanoat korxonalarining tarkibida
paxta tozalash zavodlari 43 ta, qurilish materiallari sanoati 17 ta, elektrostansiyalar va un
zavodlari 16 tadan, yog‘ zavodlari 7 ta, metalni qayta ishlovchi korxonalar 5 tani tashkil etgan
[4, 7-b].

1927 - 1928-yillardagi O‘zbekistondagi sanoat korxonalari sohalar bo‘yicha

tagsimlanishi*
Ne Sohalar 1927-1928-yillar
1 Yirik sanoat korxonalari 191
2 jumladan elektrostansiyalar 16
3 Neftni qayta ishlash korxonalari 2
4 Kimyoviy
5 Metallni qayta ishlovchi
6 Qurilish materiallari sanoati 17
7 Paxta tozalash 43

59



SCIENCEPROBLEMS.UZ-1jtimoiy-gumanitar fanlarning dolzarb muammolari Ne1(5)-2025

Xlopchata bumajnaya 1

[pakchilik 3

10 Tikuvchilik 2

11 Pozyabzal 3

12 Pusht 2

13 Yog' zavodlari 7
14 Un zavodlari 16

15 Konserva zavodi 3

O‘zbekistondagi sanoat korxonalari orasida paxta tozalash, qurilish materiallari,
elektrostansiyalar, un zavodlari hissasi yuqori edi. Respublikada mavjud 191 ta yirik sanoat
korxonasining 43 tasi paxta sanoatiga tegishli bo‘ldi. Uning 20 tasi Farg‘ona viloyatida
joylashtirildi. O‘zbekiston sharoitida ba’zi oziq-ovqat sanoati korxonalarini ko‘paytirishga
imkon bo‘lsa-da, ammo turli bahonalar ro‘kach qilinib sohada yangi korxonalar barpo etilmadi.
Respublika miqyosida faqgat 3 ta konserva zavodi mavjud edi.

1925 - 1928-yillarda sanoat mahsulotlari mulk egaligi shakllari nuqtai nazaridan tahlil
etiladigan bo‘lsa, 1925 - 1926-yillarda davlat sanoati 97,2 foiz, kooperativ sanoati 1,5 foiz,
xususiy sanoat esa 1,3 foizni tashkil etgan. 1927 - 1928-yillarda sanoat mahsulotlari mulk
egaligi shakllaridan davlat sanoati 96,3 foiz, xususiy sanoat 0,4 foizni tashkil etib kamayish
tendensiyasi kuzatilgan bo‘lsa, bu davrda kooperativ sanoati 3,3 foizni tashkil etdi[5, 23-b].

Yuqoridagi ragamlar tahlili shuni ko‘rsatadiki, ishlab chigarilgan sanoat mahsulotlari
davlat korxonalari hisobiga to‘gri keldi. Kooperativ va xususiy sanoat korxonalarining
mahsulot ishlab chiqarishdagi hissasi 1-2 foizdan nariga o‘tmadi. Respublikadagi asosiy sanoat
korxonalari Ittifoq tasarrufida bo‘lib, respublika va mahalliy hokimiyat tasarrufidagi
korxonalar kam bo‘ldi. Masalan, 1926-1927-yilda O‘zbekiston sanoat korxonalarining 76,4 foizi
Ittifoq tasarrufida bo‘lsa, 1927-1928-yilda ularning salmog‘i 78,4 foiz bo‘ldi. Respublika
ko‘rsatkichi esa bu yillarda pasayib borib, 16,8 foizdan 14,1 foizga tushdi. Shuningdek, sanoat
korxonalari ham kamayib bordi. 1926-1927-yili faoliyat olib boruvchi sanoat korxonalari soni
175 tadan 1927-1928-yilda 165 taga tushadi. Bu korxonalarga ishchilar soni o‘rtacha 77-80
kishidan to‘g‘ri keldi. Ammo toshko‘mir sanoatida turli sabablar tufayli bir korxonaga to‘g'ri
keladigan ishchilar soni kamayib bordi. Masalan, 1926-1927-yilda bu 83 kishi bo‘lsa, 1927-
1928-yilda 80 kishiga tushdi. O‘zbekistonda 1926-yili 500 va undan ziyod ishchi va xizmatchilar
ishlaydigan korxonalar soni 3 ta bo‘lsa, 1928-yili ular soni 6 taga ko‘paydi.1932-yil
O‘zbekistonda sanoat korxonalari va ishchilar soni arxiv manbalariga asoslanib o‘rganilganda,
ular Ittifoqga qarashli sanoat korxonalari, Respublikaga qarashli sanoat korxonalari va
mabhalliy sanoat korxonalariga ajratilib, asosan Respublikaga qarashli sanoat korxonalarining
ulushi yuqori bo‘lib, jami ishlab chiqariladigan mahsulotning yarmidan ko‘pini ishlab chigargan
[6,57-b].

Shu tariqa, O‘zbekiston igtisodiyoti XX asrning 20-yillari oxirlarida paxta yetishtirishga
yo‘naltirildi. Qishloq xo‘jaligida donli ekinlar maydoni kamaytirildi. Paxta hosildorligini
oshirish uchun tarmoqni mexanizatsiyalash, mineral o‘g‘itlardan keng foydalanish va yangi
g‘o‘za navlarini yaratish kabi ishlar jadallashtirildi. Mamlakat to‘qimachilik sanoatini paxta xom
ashyosi bilan ta’'minlash va chet elga qaramlikni bartaraf etish maqsadida VKP (b) MK siyosiy
byurosi 1929-yil iyulda Glavxlopkomning faoliyati bilan bog‘liqg maxsus garor qabul qilib, unda

shunday belgilandi: “Ittifoq to‘qimachilik sanoatini chet eldan keltiriladigan paxtadan mustagqil
qilish, shuningdek, sanoatni yanada rivojlantirish uchun zarur bo‘lgan resurslarga ega bo‘lish”
magqsadida ekin maydonlarini kengaytirish zarurligi ta’kidlandi.

O‘zbekiston hukumati rahbarlari oshkora ravishda O‘zbekistonni Ittifogning xom ashyo
bazasiga aylantirish uchun kurash olib bordi. Bu haqda partiya va davlatning turli anjuman va
yig‘inlarida baralla nutqlar so‘zlandi. 1930-yil 4-iyunda O‘zbekiston KP (b) V syezdida A.
Ikromov shunday dedi: “O‘zbekiston Ittifoq to‘qimachilik sanoati uchun xom ashyo bazasidir.
Oldimizda sanoatni chet el paxtasidan xalos qilish va bu bilan Ittifogni industrlash katta rol
o‘ynash vazifasi turibdi”.

Korilgan “sa’y-harakatlar”, olib borilgan tadbirlar natijasida 1932-yil O‘zbekistonda
yalpi paxta hosili 807,3 ming tonnaga yetdi. Bu 1928-yilga nisbatan 48 foiz kop edi.
1930-1931-yillarda Sobiq Ittifoq yig‘ishtirilgan paxtaning 75 foizi O‘zbekiston hissasiga to‘g‘ri
keldi. 1928-1929-yillarda o‘zida 44 ta paxta tozalash zavodi bo‘lib, shuning yarmiga yaqini,
ya’'ni 50 foizi Farg‘ona, Andijon hududiga joylashtirildi. Shuningdek, 1927-1928-yillarda paxta
tozalash zavodlari 8515 tonna, 1931-1932-yilda 13 390 tonna paxta qayta ishlandi [7, 101-b].

Paxta tozalash zavodlari yil davomida 5-7 oy davomida faoliyat ko‘rsatdi. Zavodlarni
ta'mirlashga alohida e'tibor qaratildi. Masalan, 1931-yilda mavjud 41 ta paxta tozalash
zavodining 29 tasi toliq gqayta ta'mirlanib, fagat 12 tasida ba'zi kamchiliklar qolgan edi.
“Uzbekxlopka” korxonasining daromadi 1924-yilda 3 286 475 rubl 42 kop., 1925-yilda esa 9
057 195 rubl 35 kop. bo‘lgan. 1928-yilda Qoraqalpog‘istonda faqat 2 ta paxta tozalash zavodi
faoliyat yuritgan bo‘lsa, 1932-yilda ularning soni 3 taga yetgan. Bu zavodlar To‘rtko‘]l, Xo‘jayli
va Chimboyda joylashgan bo‘lib, 1928-1929-yillarda ularni qayta qurish uchun 54 ming rub],
1930-1931-yillarda esa 235 ming rubl ajratilgan.

O‘zbekistonda to‘gimachilik fabrikalari bilan birga tikuv fabrikalari qurilishiga ham
muayyan darajada e’tibor berila boshlandi. 1929-yil sentyabrda Buxoroda 150-200 ishchiga
mo‘ljallangan tikuv fabrikasi qurilishi haqgida qaror qilindi. Fabrikaga dastlab mahalliy millatga
mansub ayollardan 100 kishi jalb etildi. Ular orasida Orifa Saidova, Saida Ochilova, Nigina
Subhonova, Ozoda Fatxullayeva, Gulnora Nuriddinovalar bor edi.

Ipakchilik sanoati O‘zbekistonda paxta sanoatidan keyin ikkinchi o‘rinda turdi. 1929-
1930-yil ma’lumoti bo‘yicha O‘zbekistonda ipakni qayta ishlash hunarmandchiligi bo‘yicha
17 625 kishi shug‘ullandi. Ular soni O‘rta Osiyo bo‘yicha 25 052 kishi edi. Ipakni gayta ishlash
bo‘yicha hunarmandlarning asosiy qismi Farg‘onada joylashgan edi. O‘zbekiston hunarmandlar
ittifoqi tayyorlagan mahsulotning 12,9 foizi yoki 8 205 ming so‘mlik mahsulot mazkur kasb
egalari hissasiga to‘g'ri keldi [9, 35-b].

1928-1932-yillarda O‘zbekistondagi hunarmandlarni sohalar bo‘yicha taqsimlaganda,
ipak to‘quvchi hunarmandlar sonini yildan yilga o‘sganligi, aksincha, pillakashlar soni
kamayganligi bilan izohlandi. Amma shu davrda boshqa hunarmandlarga nisbatan faoliyatlari
murakkabroq bo‘lgan ipak yigiruvchi va ipak bo‘yovchilar kamchilikni tashkil qildi.

Qashqgadaryo okrugining Shahrisabz va Kitob tumanlarida yetishtirilgan ipak Farg‘ona
okrugidagi ipaklardan yuqori sifatga ega edi. Bu hududda ipak qurti yetishtirish darajasining
yuqoriligi, o'z navbatida, shu sohada zavod qurish zaruratini yuzaga keltirdi. Birog, bu
mintaqada pillakashlik fabrikasi qurilmadi. Shahrisabz va Kitob tumanlarida ishlab chiqarilgan
ipak o‘ziga xos xususiyatlari va sifati bilan ajralib turib, bu to‘g‘ridan-to‘g'ri hududning tabiati
bilan bog'liq ed.i.

O‘zbekistonda terini gayta ishlash sohasi ham rivojlantirilib borildi. 1928-1929-yillari
O‘zbekistonda 3 ta terini qayta ishlash zavodi faoliyat olib bordi. Tarmoqdagi eng yirik korxona
Toshkent ko‘n zavodi 1928-yilda ishga tushirildi.

1926-1927-yillarda O‘rta Osiyoga umumiy giymati 4 mln rubllik 7 500 tonna qog'oz
chetdan keltirildi. Shuni hisobga olib, 1928-1929-yil Toshkentda qog‘oz fabrikasi qurishga
qaror qilindi. Shu maqgsadda budjetdan 100 000 so‘m ajratildi. Mazkur zavod qurilishi
yuzasidan VSNX soyuzining qog'oz sanoati bo‘yicha ilmiy-texnika Sovetining maxsus
komissiyasi mutaxassisi Gorbunov rahbarligida ish olib boradi. Komissiya O‘rta Osiyo qamishi
gog‘oz uchun har tomonlama qulay xom ashyo ekanligini, Toshkent shahrida qog‘oz fabrikasi
qurish zavodi uchun qog‘oz narxining 18 foizga arzonlashishini anigladi.

Sanoat ishlab chiqarishda mayda kustar hunarmandchiligi muhim mavqgeni egalladi.
1927-yil SSSR bo‘yicha kichik sanoatning barcha sohalarda band bo‘lganlarning umumiy soni 4
mln. kishini tashkil etdi. Shu yili ular 4,6 mlrd so‘mlik mahsulot ishlab chiqarib, jami sanoat
mahsulotining 29 foizini tashkil etdi. Ishlab chigarilgan mahsulotning 51 foizi kiyim-kechak,
44 foizi metall, 51,3 foizi yog‘ochni qayta ishlash bilan bog‘liq bo‘ldi. Ozbekistonda 1928-yili
kustar hunarmandchiligi sanoati mahsulotining davlat sanoati mahsulotiga nisbatan salmogi
45,7 foizni tashkil qildi. Ular ishlab chigargan mahsulotning umumiy qiymati 10,2 mln. rubl
bo‘lib, umumiy sanoat mahsulotining 3,2 foizini tashkil etdi. Demak, yuqoridagi ragamlardan
ko‘rinib turibdiki, O‘zbekistonda kustar - hunarmandchilik sanoatining salmogi davlat
sanoatiga nisbatan Ittifoqda yuqori edi [10, 43-b].

1927-yil 3-may Qashqgadaryo okrugi kustar sanoat korxonalarning birinchi qurultoyi
bo‘lib o‘tadi. 1929-yil Qashqgadaryo va Surxondaryo okruglari hunarmandlar ittifoqi tashkil
etildi. Qashqadaryo okrugi hunarmandlari ittifoqi 41 ta artelga 1 800 ta a’zo birlashtirildi.
1928-yil O‘zbekistonda 2 675 nafar hunarmand, 200 ta artelga birlashtirildi. O‘zbekistonda
hunarmandchilik asosan qadimiy shaharlarda rivojlandi. Masalan, 1930-yil ma’lumotiga ko‘ra,
O‘zbekiston hunarmandlarning 63,4 foizi shaharlarda, 31,6 foizi qishloqda faoliyat olib bordi.
Turkmanistonda esa bu ko‘rsatgich 9,0 foiz va 91,0 foizga to‘g‘ri keldi.

O‘zbekiston ozig-ovqat mahsulotlarini ishlab chigarish bo‘yicha 0z an’analariga ega. Bu
sanoat asosan mahalliy xom ashyoni qayta ishlashga ixtisoslashgan. Ozig-ovgat sanoatida
go'‘sht sanoati asosiy tarmoqlardan sanaladi. 30 yillariga qadar O‘zbekiston aholisini go‘sht
bilan mayda va tarqoq qassobxona va qo‘shxonalar ta’'minlab keldi. 1929-yili qo‘shxona
negizida Toshkent go‘sht kombinati ishga tushirildi. 1932-yili go‘sht sanoati respublika xalq
xo‘jaligi rejasiga alohida sanoat tarmog'i sifatida kiritilib, Toshkent, Samarqand, Andijon,
Buxoro, Kattaqo‘rg‘on, Termiz, Qarshi, Qo‘qon shaharlaridagi 8 ta shahar gassobxonasi,
Samarqand va Buxorodagi muzxonalar birlashtirilib “O‘zgo‘shtsovitishsanoat” tresti tashkil
etildi. Ozig-ovqat sanoatining yetakchi tarmogqlaridan biri yog‘-moy O‘zbekistonda, gadimdan
rivojlandi. Kunjut, zig‘ir, indov, masxar urug‘idan juvozlarda yog' olgan. 1925-1926-yillarda
O‘zbekistonda jami 6 ta yog‘ zavodi ishlab turgan bo‘lsa, 1927-1928-yillarda 7 ta bo‘ldi.
Shuningdek, ularda ishchilar soni 1 724 tadan 2 293 taga ko‘paydi [11, 97-b].

O‘zbekistonda sanoatlashtirish siyosatini amalga oshirish jarayonida hududda sanoat
mahsulotlar ishlab chiqarishning ixtisoslashuvi bo‘yicha o‘zgarishlar ham bo‘ldi. Buning sababi
ushbu tarmoq mahsulotlariga nisbatan ehtiyojning yuzaga kelganligi va Ittifoq manfaatlaridan
kelib chiqib, hududlarni sun’iy ravishda ixtisoslashtirilganligi bilan izohlanadi. Sanoatlashtirish
siyosatining salbiy oqibatlari bilan birgalikda, mazkur jarayonning natijasi sifatida

hududlarning rivojlanishi va bugungi kundagi viloyatlarning sanoat sohasidagi ixtisoslashuvi
hamda ulardagi ishlab chiqarishning taraqqiy etishining ildizi sifatida ham ta’kidlash joizdir.

O‘zbekiston Respublikasi rivojlanishida tarkibiy o‘zgarishlarni chuqurlashtirish,
yetakchi  tarmogqlarni modernizatsiya va  diversifikatsiya qilish, mintaqalarni
integratsiyalashgan va muvozanatli rivojlantirish, ularning salohiyatidan samarali foydalanish
kabi omillar milliy iqtisodiyotning raqobatbardoshligini oshirishning ustuvor yo‘nalishlari deb
belgilandi.

Sanoatlashtirish siyosatining natijasi sifatida, shu soha olimlarining fikriga ko'ra,
bugungi kunda hududlarda mavjud faoliyat turlari bo‘yicha o‘tkazilgan hisob - kitoblar shahar
va tumanlar sanoatida chuqur ixtisoslashuv, ya’'ni klasterlar tuzishning yuqori salohiyati
mavjudligi va shakllanganligini ko‘rsatadi. Qashgadaryo viloyatining tuman va shaharlari
misolida qiyosiy tahlil sifatida quyidagicha izohlanadi:

- neft va tabiiy gaz qazib olish (G'uzor, Muborak, Nishon tumanlari) hamda tog‘-kon
sanoati bilan bog'liq faoliyatga (Koson, Kitob, Chiroqchi, Shahrisabz va Yakkabog‘ tumanlari);

- ozig-ovgat mahsulotlarini ishlab chiqarishga (Qarshi va Shahrisabz shaharlari,
Qamashi, Koson, Kitob, Chiroqchi, Shahrisabz tumanlari);

- teri va unga tegishli mahsulotlar ishlab chiqarishga (Qarshi shahri, G‘uzor va Yakkabog'
tumanlari);

Hududda sanoatning tog'-kon xom ashyosini gazib olish, ozig-ovqat, to‘qimachilik,
kimyo mahsulotlari, qurilish materiallari va mebel ishlab chiqarishga ixtisoslashuvi asosan boy
xom ashyo resurslari, foydali gazilmalar konlari hamda gishloq xo‘jaligi mahsulotlarining
mavjudligi bilan bog‘liqdir.

O‘zbekiston Respublikasi davlat statistika qo‘mitasining ma’lumotlariga  ko‘ra
Shahrisabz, Termiz va Xiva shaharlari shaharlarda sanoatning rivojlanganlik darajasi bo‘yicha
guruhlanganda, sanoat rivojlanishi past darajada bo‘lgan shaharlar sifatida izohlanadi. Bu ham
sanoatlashtirish siyosatining asorati sifatida mazkur jarayonning salbiy oqibati sifatida
baholanadi. Chunki 1925-1941-yillarda Qashqadaryo, Surxondaryo va Xorazm viloyatlari
sanoat korxonalarining faoliyati hamda soni jihatidan oxirgi o‘rinlarda edi.

Viloyatlar kesimida sanoat ixtisoslashuvi va ishlab chiqarish tarmoglari tarkibining
tahlili shuni ko‘rsatadiki, tadqiq etilgan davr natijalari va ta'sirlari bugungi kunda hududlar
sanoatining rivojlanish xususiyatlari va ixtisoslashuv jarayonlari bilan chambarchas bog'liqdir.
Aynigsa, viloyatlar kesimida sanoatning chuqur ixtisoslashuv jarayoni 1925-1941-yillardagi
sanoatlashtirish siyosatining natijasi sifatida tushuntiriladi. Masalan, kimyo sanoatida 1930-
1940-yillarda Toshkent, Farg‘ona, Navoiy, Samarqandda sanoat korxonalari qurilib, bu
hududlarning shu sohada ixtisoslashuvini ta'minlab, sanoatning yetakchi tarmog‘i sifatida
shakllanishi viloyatlarning o‘sish poydevori sifatida baholanmoqda.

Shunday qilib, XX asrning ikkinchi yarmidan boshlab, sanoat sohasida ma’'muriy-
buyrugbozlik tizimi o‘rnatilib, yangi iqtisodiy siyosat orqali sanoatda ba'zi ijobiy o‘zgarishlar
sodir bo‘lsa-da, Ittifoq sanoatining yalpi mahsulotidagi O‘rta Osiyo respublikalarining hissasi
juda past bo‘lib qolgan. Sanoatni rivojlantirishda bir tomonlama yondashuv qo‘llanilib, fagat
qishloq xofjaligi bilan bog'liq yo‘nalishlarga e'tibor qaratildi.

